К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
Волонтёръяслӧн кувсьӧм, кодъяс збыльмӧдісны ассьыныс уджнысӧ 
Донецкӧй Народнӧй Республика, Луганскӧй Народнӧй Республика, Запорожскӧй обласьт да Херсонскӧй обласьт мутасъясын, 
тайӧ мутасъясын волонтёрскӧй удж дугӧдан лунсянь 1 во кольтӧдз 
да индӧм мутасъясын сійӧс збыльмӧдігӧн наӧн доймӧм (ранитчӧм, доймӧм-чегӧм, контузитчӧм) либӧ висьмӧм костын помкаа-кывкӧртӧда йитӧдсӧ тӧдмалӧм серти Коми Республикаса 
комиссия йылысь
«Ӧтчыдысь мынтӧмъяс, кутшӧмъясӧс урчитӧма «Донецкӧй Народнӧй Республика, Луганскӧй Народнӧй Республика, Запорожскӧй обласьт да Херсонскӧй обласьт мутасъясын волонтёрскӧй удж нуӧдӧмын отсӧг сетӧм йылысь» Россия Федерацияса Президентлӧн 2022 во косму тӧлысь 30 лунся 247 №-а да «Йӧзлы, кодъясӧс ыстӧмаӧсь (командируйтӧмаӧсь) Донецкӧй Народнӧй Республика, Луганскӧй Народнӧй Республика, Запорожскӧй обласьт, Херсонскӧй обласьт мутасъясӧ, да налӧн семьяясӧ пырысьяслы содтӧд социальнӧй гарантияяс  йылысь» Россия Федерацияса Президентлӧн 2022 во ӧшым тӧлысь 29 лунся 972 №-а индӧдъясӧн, индан да мынтан правилӧяс вынсьӧдӧм йылысь» Россия Федерацияса Веськӧдлан котырлӧн 2022 во ода-кора тӧлысь 6 лунся 824 №-а шуӧм серти шуа:
1. Котыртны Волонтёръяслӧн кувсьӧм, кодъяс збыльмӧдісны ассьыныс уджнысӧ Донецкӧй Народнӧй Республика, Луганскӧй Народнӧй Республика, Запорожскӧй обласьт да Херсонскӧй обласьт мутасъясын,  тайӧ мутасъясын волонтёрскӧй удж дугӧдан лунсянь 1 во кольтӧдз да индӧм мутасъясын сійӧс збыльмӧдігӧн наӧн доймӧм (ранитчӧм, доймӧм-чегӧм, контузитчӧм) либӧ висьмӧм костын помкаа-кывкӧртӧда йитӧдсӧ тӧдмалӧм серти Коми Республикаса комиссия да вынсьӧдны сэтчӧ пырысьяссӧ 1 №-а содтӧд серти.
2. Вынсьӧдны Волонтёръяслӧн кувсьӧм, кодъяс збыльмӧдісны ассьыныс уджнысӧ Донецкӧй Народнӧй Республика, Луганскӧй Народнӧй Республика, Запорожскӧй обласьт да Херсонскӧй обласьт мутасъясын,  тайӧ мутасъясын волонтёрскӧй удж дугӧдан лунсянь 1 во кольтӧдз да индӧм мутасъясын сійӧс збыльмӧдігӧн наӧн доймӧм (ранитчӧм, доймӧм-чегӧм, контузитчӧм) либӧ висьмӧм костын помкаа-кывкӧртӧда йитӧдсӧ тӧдмалӧм серти Коми Республикаса комиссия  йылысь положениесӧ 2 №-а содтӧд серти.
3. Тайӧ Индӧдыс вынсялӧ сійӧс официальнӧя йӧзӧдан лунсянь.
Коми Республикаса Юралысь                                                                 В. Уйба
Сыктывкар
2023 вося кӧч тӧлысь 19 лун
101 №
ВЫНСЬӦДӦМА
Коми Республикаса Юралысьлӧн
2023 во кӧч тӧлысь 19 лунся 101 №-а Индӧдӧн 
(1 №- а содтӧд)
Волонтёръяслӧн кувсьӧм, кодъяс збыльмӧдісны ассьыныс уджнысӧ Донецкӧй Народнӧй Республика, Луганскӧй Народнӧй Республика, Запорожскӧй обласьт да Херсонскӧй обласьт мутасъясын, тайӧ мутасъясын волонтёрскӧй удж дугӧдан лунсянь 1 во кольтӧдз да индӧм мутасъясын сійӧс збыльмӧдігӧн наӧн доймӧм (ранитчӧм, доймӧм-чегӧм, контузитчӧм) либӧ висьмӧм костын помкаа-кывкӧртӧда йитӧдсӧ тӧдмалӧм серти 
Коми Республикаса комиссияӧ
ПЫРЫСЬЯС
	Карачёва Л.Ю.
	–
	Коми Республикаса Веськӧдлан котырӧн Юрнуӧдысьӧс вежысь (комиссияӧн веськӧдлысь) 

	Даллакян В.Ф.
	–
	Коми Республикаса йӧзлысь дзоньвидзалун видзан министрлысь могъяс олӧмӧ пӧртысь (комиссияӧн веськӧдлысьӧс вежысь)

	Фалевская Н.С.
	–
	«Ёрд да медицина боксянь экспертиза нуӧдысь бюро» Коми Республикаса йӧзлысь дзоньвидзалун видзан канму сьӧмкуд учреждениеын удж котыртан да методика юкӧнӧн заведуйтысь (комиссияса кывкутысь секретар) (сёрнитчӧмӧн)

	Грибкова Е.Г.
	–
	Коми Республикаса удж, уджӧн могмӧдан да социальнӧя доръян министр 

	Наумов Э.С.
	–
	«Ёрд да медицина боксянь экспертиза нуӧдысь бюро» Коми Республикаса йӧзлысь дзоньвидзалун видзан канму сьӧмкуд учреждениеса начальник (сёрнитчӧмӧн)

	Нанинец Н.Л.
	–
	«Патологоанатомическӧй бюро» Коми Республикаса йӧзлысь дзоньвидзалун видзан канму сьӧмкуд учреждениеса начальник (сёрнитчӧмӧн)

	Суворкина С.Ю. 
	– 
	Коми Республикаса том йӧз политика комитетӧн веськӧдлысь

	Шилова О.Н.
	–
	Россия Федерацияса пенсионнӧя да социальнӧя страхуйтан фондлӧн Коми Республикаын юкӧнлӧн уджкӧд йитчӧм страхуйтӧмӧн да социальнӧй уджтасъясӧн веськӧдланінса начальникӧс вежысь (сёрнитчӧмӧн)

	Шучалин М.В.
	–
	Россия Федерацияса удж да социальнӧя доръян министерстволӧн «Коми Республикаын медико-социальнӧй экспертиза нуӧдысь медшӧр бюро» федеральнӧй казённӧй учреждениеӧн юрнуӧдысь – медико-социальнӧй экспертиза серти медыджыд эксперт (сёрнитчӧмӧн).


ВЫНСЬӦДӦМА
Коми Республикаса Юралысьлӧн 
2023 во кӧч тӧлысь 19 лунся 101 №-а Индӧдӧн
(2 №-а содтӧд)
Волонтёръяслӧн кувсьӧм, кодъяс збыльмӧдісны ассьыныс уджнысӧ Донецкӧй Народнӧй Республика, Луганскӧй Народнӧй Республика, Запорожскӧй обласьт да Херсонскӧй обласьт мутасъясын, тайӧ мутасъясын волонтёрскӧй удж дугӧдан лунсянь 1 во кольтӧдз да индӧм мутасъясын сійӧс збыльмӧдігӧн наӧн доймӧм (ранитчӧм, доймӧм-чегӧм, контузитчӧм) либӧ висьмӧм костын помкаа-кывкӧртӧда йитӧдсӧ тӧдмалӧм серти 
Коми Республикаса комиссия йылысь
ПОЛОЖЕНИЕ
1. Тайӧ Положениеыс Волонтёръяслӧн кувсьӧм, кодъяс збыльмӧдісны ассьыныс уджнысӧ Донецкӧй Народнӧй Республика, Луганскӧй Народнӧй Республика, Запорожскӧй обласьт да Херсонскӧй обласьт мутасъясын, тайӧ мутасъясын волонтёрскӧй удж дугӧдан лунсянь 1 во кольтӧдз да индӧм мутасъясын сійӧс збыльмӧдігӧн наӧн доймӧм (ранитчӧм, доймӧм-чегӧм, контузитчӧм) либӧ висьмӧм костын помкаа-кывкӧртӧда йитӧдсӧ тӧдмалӧм серти Коми Республикаса комиссиялысь уджсӧ котыртан могъяс, инӧдъяс да пӧрадок (водзӧ – Комиссия).
2. Комиссия збыльмӧдӧ ассьыс уджсӧ федеральнӧй олӧмӧ пӧртысь власьт органъяскӧд, федеральнӧй канму органъяскӧд, Россия Федерацияса субъектъяслӧн канму власьт органъяскӧд, меставывса асвеськӧдлан органъяскӧд, мукӧд органкӧд да организациякӧд (водзӧ – органъяс да организацияяс).
3. Комиссия аслас уджын подуласьӧ Россия Федерацияса Оланподув, федеральнӧй оланпасъяс, Россия Федерацияса Президентлӧн индӧдъяс да тшӧктӧмъяс, Россия Федерацияса Веськӧдлан котырлӧн шуӧмъяс да тшӧктӧмъяс, Россия Федерацияса да Коми Республикаса нормативнӧй инӧда актъяс, тайӧ Положение вылӧ.
4. Комиссиялӧн меститчанін: Коми Республика, Сыктывкар, Ленин ул., 73 к.
5. Комиссия збыльмӧдӧ татшӧм могъяс:
1) видлалӧ помкаа-кывкӧртӧда йитӧдсӧ тӧдмалӧм йылысь ходатайствояссӧ да документъяссӧ, кутшӧмъясӧс индӧма Волонтёръяслӧн кувсьӧм, кодъяс збыльмӧдісны ассьыныс уджнысӧ Донецкӧй Народнӧй Республика, Луганскӧй Народнӧй Республика, Запорожскӧй обласьт да Херсонскӧй обласьт мутасъясын, тайӧ мутасъясын волонтёрскӧй удж дугӧдан лунсянь 1 во кольтӧдз да индӧм мутасъясын сійӧс збыльмӧдігӧн наӧн доймӧм (ранитчӧм, доймӧм-чегӧм, контузитчӧм) либӧ висьмӧм костын помкаа-кывкӧртӧда йитӧдсӧ тӧдмалан правилӧяслӧн 11 пунктын, кутшӧмъяс лоӧны «Ӧтчыдысь мынтӧмъяс, кутшӧмъясӧс урчитӧма «Донецкӧй Народнӧй Республика, Луганскӧй Народнӧй Республика, Запорожскӧй обласьт да Херсонскӧй обласьт мутасъясын волонтёрскӧй удж нуӧдӧмын отсӧг сетӧм йылысь» Россия Федерацияса Президентлӧн 2022 во косму тӧлысь 30 лунся 247 №-а да «Йӧзлы, кодъясӧс ыстӧмаӧсь (командируйтӧмаӧсь) Донецкӧй Народнӧй Республика, Луганскӧй Народнӧй Республика, Запорожскӧй обласьт, Херсонскӧй обласьт мутасъясӧ, да налӧн семьяясӧ пырысьяслы содтӧд социальнӧй гарантияяс  йылысь» Россия Федерацияса Президентлӧн 2022 во ӧшым тӧлысь 29 лунся 972 №-а индӧдъясӧн, индан да мынтан правилӧяс дорӧ содтӧдӧн, мый вынсьӧдӧма Россия Федерацияса Веськӧдлан котырлӧн 2022 во ода-кора тӧлысь 6 лунся 824 №-а шуӧмӧн, кутшӧмъясӧс урчитӧм пӧрадокын ыстӧма Том йӧзлӧн делӧяс серти федеральнӧй агентстволӧн комиссияӧ видлалӧм вылӧ (водзӧ лӧсялӧмӧн – Правилӧяс, ходатайство да документъяс, помкаа-кывкӧртӧда йитӧд);
2) примитӧ помкаа-кывкӧртӧда йитӧд тӧдмалӧм йылысь помшуӧм.
6. Сы могысь, медым могмӧдны ассьыс могъяссӧ, Комиссия вермӧ:
1) урчитӧм пӧрадокын корны да босьтны органъясысь да организацияясысь колана материалъяс да юӧр запросъяс ыстӧмӧн;
2) вӧдитчыны канму юӧртан системаясӧн Россия Федерацияса оланпастэчасӧн урчитӧм случайясын да пӧрадокын;
3) корны пырӧдчыны Комиссиялӧн уджӧ органъясса да организацияясса чина йӧзӧс да специалистъясӧс (экспертъясӧс), кодъяс оз лоны Комиссияӧ пырысьясӧн.
7. Комиссияӧ пырӧ Комиссияӧн веськӧдлысьысь, Комиссияӧн веськӧдлысьӧс вежысьысь, Комиссияса кывкутысь секретар (водзӧ – Комиссияса секретар ) да Комиссияӧ пырысьяс.
8. Комиссияӧн веськӧдлысь:
1) котыртӧ Комиссиялысь уджсӧ, экспертнӧй да аналитическӧй  мероприятиеяссӧ;
2) збыльмӧдӧ Комиссиялӧн уджӧн ӧтувъя веськӧдлӧмсӧ;
3) примитӧ Комиссиялысь заседание чукӧртӧм йылысь помшуӧм;
4) индӧ Комиссиялӧн заседаниелысь сёрнитанторсӧ да нуӧдан кадсӧ;
5) сетӧ Комиссияӧ пырысьяслы аслас компетенцияын тшӧктӧмъяс.
9. Комиссияӧн веськӧдлысьӧс вежысь збыльмӧдӧ Комиссияӧн веськӧдлысьлысь кывкутана могъяссӧ, сэк, кор сійӧ абу (командировка, висьӧм, отпуск).
10. Комиссияса секретар:
1) видзӧдӧ Комиссияӧн примитӧм помшуӧмъяс олӧмӧ пӧртӧм бӧрся;
2) решайтӧ Комиссиялӧн удж серти быдлунся юалӧмъяс, на лыдын:
а) документация боксянь могмӧдӧ Комиссиялысь уджсӧ;
б) юӧртӧ Комиссияӧ пырысьяслы лунся сёрнитантор, Комиссиялысь заседание нуӧдан кадпас, кад, места да сійӧс нуӧданног йылысь сылӧн заседание кадпасӧдз куим лунысь оз сёрджык, а сідзжӧ могмӧдӧ колана материалъясӧн Комиссия пырысьясӧс;
в) могмӧдӧ Комиссияӧ пырысьясӧс пасйӧмсӧ;
г) нуӧдӧ Комиссиялӧн заседаниеяслысь сёрнигижӧдъяс;
д) видзӧдӧ Комиссияӧн веськӧдлысьӧн сетӧм тшӧктӧмъяс олӧмӧ пӧртӧм бӧрся;
е) Комиссияӧн веськӧдлысьлӧн тшӧктӧм серти пӧртӧ олӧмӧ Комиссиялӧн уджкӧд йитчӧм мукӧд кывкутана могсӧ.
11. Комиссияӧ пырысьяс збыльмӧдӧны ассьыныс уджсӧ дон босьттӧг. Комиссияӧ пырысьяслӧн эмӧсь ӧткодь инӧдъяс Комиссиялӧн заседание дырйи видлалан юалӧмъяс йылысь сёрнитігӧн да оз вермыны йӧзӧдны тӧдмӧгъяс, кутшӧмъяс лоины налы тӧдсаӧсь Комиссиялӧн уджалӧм дырйи.
Комиссияӧ пырысьяс пӧртӧны олӧмӧ Комиссияӧн веськӧдлысьлысь тшӧктӧмъяссӧ, кутшӧмъяс йитчӧмаӧсь Комиссияӧ пырысьӧн удж збыльмӧдӧмкӧд, а сідзжӧ вермӧны сетны юалӧмъяс серти вӧзйӧмъяс, кутшӧмъяс пырӧны Комиссиялӧн компетенцияӧ.
12. Помкаа-кывкӧртӧда йитӧдсӧ тӧдмалӧм могысь Комиссия видлалӧ Том йӧзлӧн делӧяс серти федеральнӧй агентствоысь воӧм ходатайствосӧ да  документъяссӧ, кутшӧмъясӧс индӧма Правилӧяслӧн 11 пунктын.
13. Комиссияӧн ходатайство да документъяс видлалан кадколастыс, кутшӧмӧс индӧма Правилӧяслӧн 11 пунктын, оз вермы лоны Комиссияын ходатайство пасъян кадпассянь 15 календарнӧй лунысь дырджык.
14. Колана материалъяс да юӧр сетӧм йылысь Комиссиялӧн запросъясыс кырымавсьӧны Комиссияӧн веськӧдлысьӧн либӧ сійӧс вежысьӧн. Комиссиялысь татшӧм запросъяссӧ органъясӧн да организацияясӧн видлалан кадколастыс оз вермы лоны индӧм органъясын да организацияясын Комиссиялысь запрос пасъян кадпассянь 5 календарнӧй лунысь дырджык.
15. Комиссияӧн ходатайство да документъяс видлалан бӧртасъясыс, кутшӧмъясӧс индӧма тайӧ Положениелӧн 12 пунктын, оформитсьӧны:
сёрнигижӧдӧн, кытчӧ пасйӧма примитӧм помшуӧмъяссӧ, мый кырымавсьӧ Комиссияӧн веськӧдлысьӧн (либӧ сійӧс вежысьӧн сэк, кор Комиссияӧн веськӧдлысь абу) да Комиссияӧ став пырысьӧн;
Помкаа-кывкӧртӧда йитӧд йылысь комиссиялӧн заключение, мый кырымавсьӧ Комиссияӧн веськӧдлысьӧн (либӧ сійӧс вежысьӧн сэк, кор Комиссияӧн веськӧдлысь абу).
16. Комиссиялӧн помшуӧмъясыс примитсьӧны Комиссияӧ пырысьяслӧн заседание вылӧ локтӧмаяслӧн унджык гӧлӧсӧн Комиссияӧ пырысьяслысь, кодъяс абуӧсь, сетӧм гижӧм видзӧдлассӧ тӧд вылӧ босьтӧмӧн.
17. Помкаа-кывкӧртӧда йитӧд йылысь заключениеыс лӧсьӧдсьӧ Правилӧяс дорӧ содтӧд серти формаын.
18. Помкаа-кывкӧртӧда йитӧд йылысь кырымалӧм заключениеыс ыстыссьӧ Комиссияса секретарӧн Том йӧзлӧн делӧяс серти федеральнӧй агентствоӧ пӧрадокын да кадколастъясӧ, кутшӧмъясӧс урчитӧма Правилӧяслӧн 16 пунктӧн.
19. Коми Республикаса йӧзлысь дзоньвидзалун видзан министерство могмӧдӧ Комиссиялысь уджсӧ котыртӧм, инӧд да материально-техническӧй боксянь.
